

Инвестициялар тарту және инвестициялық ахуалды жақсарту жөніндегі өңірлік кеңес туралы 

Ереже

Инвестициялар тарту және инвестициялық ахуалды жақсарту жөніндегі өңірлік кеңес туралы ереже (бұдан әрі - Ереже)  Инвестициялар тарту және инвестициялық ахуалды жақсарту жөніндегі өңірлік кеңес (бұдан әрі – Өңірлік кеңес) қызметінің ұйымдастыру және құқықтық негіздерін, міндеттерін, функцияларын айқындайды.
1. Жалпы ережелер
1. Өңірлік кеңес облыстың инвестициялық ахуалын жақсарту, инвестициялар тарту және облыстың жергілікті атқарушы органдары, салалық кәсіпкерлер бірлестіктері және ірі шетел компанияларымен инвестициялық қызметке қатысты проблемалық мәселелерді шешу мәселелері бойынша ұсынбалар әзірлеу мақсатында құрылады.

2. Өңірлік кеңес өз қызметінде Қазақстан Республикасының заңнамасын және осы Ережені басшылыққа алады.

3. Өңірлік кеңестің шешімдері ұсынба негізінде болады.

2. Өңірлік кеңестің негізгі мақсаттары мен міндеттері
4. Өңірлік кеңестің негізгі мақсаты келесі мәселелер бойынша ұсыныстар енгізу болып табылады:

1) облыс экономикасын әртараптандыру, өнеркәсіп секторын индустрияландыру, шағын және орта бизнесті дамыту үшін қолайлы құқықтық және инвестициялық жағдай жасау;

2) Батыс Қазақстан облысының инвестициялық ахуалын жақсарту;

3) облыс  экономикасына шетелдік инвестицияларды тарту стратегиясы;

4) облыс бойынша ірі инвестициялық жобаларды жүзеге асыру.

5. Негізгі мақсаттарды жүзеге асыру мақсатында Өңірлік кеңес  келесі міндеттерді орындайды:

1) облыстағы кәсіпкерлікті қолдаудың инвестициялық саясатын, сонымен қатар ақпаратпен тиімді алмасу және инвестициялық, инновациялық жобаларды бірлесіп жүзеге асыруды қамтамасыз ету;

2) облыстағы инвестициялық ахуалды жетілдіру және облыстың шикізаттық емес секторына  тікелей шетелдік инвестицияларды тарту бойынша жұмыс тиімділігін арттыру.

3. Өңірлік кеңестің құқықтары

6. Өңірлік кеңес өз құзыреті шенберінде:

1) облыс әкімдігінің қарауына инвестицияларды тарту, инвестициялық ахуалды жақсарту бойынша ұсыныстарды, сонымен қатар инвестицияларды тарту мәселелері бойынша атқарылған жұмыс туралы ақпаратты енгізуге;

2) өз жұмысына мемлекеттік органдардың басшылығын, инвесторларды, сарапшыларды және мамандарды тартуға;

3) Өңірлік кеңестің мақсаттарына қол жеткізу үшін мемлекеттік органдардан және басқа ұйымдардан қажетті ақпаратты сұратуға;

4) Өңірлік кеңестің отырыстары хаттамаларын қабылдауға;

5) Өңірлік кеңестің жұмыс жоспарын бекітуге құқылы.

4. Өңірлік кеңес жұмысын ұйымдастыру

7. Өңірлік кеңестің отырыстарына Өңірлік кеңестің төрағасы төрағалық етеді.

Өңірлік кеңес төрағасы болмаған жағдайда, оның міндеттерін Өңірлік кеңес төрағасының орынбасары жүзеге асырады.

8. Өңірлік кеңестің жұмыс органы Батыс Қазақстан облысының кәсіпкерлік және индустриалдық-инновациялық даму басқармасы болып табылады.

9. Өңірлік кеңестің жұмыс органы өңірлік кеңес жұмысын ұйымдастыруды қамтамасыз етеді.
10. Өңірлік кеңестің жұмыс органы:
1) Өңірлік кеңес отырыстарында қарастыру үшін ұсыныстар жинақтайды және отырыстардың күн тәртібін қалыптастырады;
2) Өңірлік кеңес шешімдерінің орындалуын бақылайды.
12. Өңірлік кеңес отырыстарын өткізуді, дайындауды және отырыстан кейін хаттаманы ресімдеуді Өңірлік кеңес хатшысы жүзеге асырады.

Хатшы Өңірлік кеңестің мүшесі бола алмайды.

13. Өңірлік кеңес отырысының құжаттары отырысқа дейін екі жұмыс күнінен кешіктірмей  өңірлік кеңес мүшелеріне жолдануы тиіс.

14. Өңірлік кеңес отырысы төрағасының бастамасы, төраға орынбасарының бастамасы немесе өңірлік кеңес мүшелерінің ұсыныстары негізінде ұйымдастырылады.

15. Өңірлік кеңес отырысы қажет болған жағдайда, бірақ тоқсан сайын кемінде бір рет өткізіледі және оның мүшелерінің жартысынан көпшілігі қатысқан жағдайда отырыс заңды деп саналады.

16. Өңірлік кеңес отырысының қорытындысы бойынша өңірлік кеңес төрағасы және хатшы қол қойған хаттама қабылданады.

17. Өңірлік кеңестің шешімдері отырысқа қатысқан мүшелерінің жалпы санынан көпшілік дауысымен қабылданады. Дауыстар тең болған жағдайда өңірлік кеңес төрағасы дауыс берген шешім қабылданады.
5. Өңірлік кеңес қызметін тоқтату
18. Өңірлік кеңес қызметін тоқтатуға негіздеме облыс әкімінің өкімі болып табылады.
